
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

গোপীচন্দ্রের গান




আর না ডাঙ্গাইস আমাক বিস্তর করিয়া।

আইস আইস জাই জমের বাজারত নাগিয়া॥

কোন্টা হইছে তোর সামির জিউ নেইক চিনিয়া॥

জমক ধরি ডাহিনি মএনা জমের বাজার গ্যাল।৩৫৫

হস্তি ঘোড়া দেখি মএনা কান্দিতে নাগিল॥

আমার সামির বদল হস্তি ঘোড়া দিলাম সাজেয়া।

তবু ও আমার সামির জিউ আন্লু বান্দিয়া॥

এই গলি হৈতে মএনা ওগলি গেল।

ভাই বান্দিকে দেখি মএনা কান্দিতে নাগিল॥৩৬০

আপনার বান্দি ভাইকে দিলাম সাজেয়া।

তবুও আমার সামির জিউ বেটা গোদা আন্লেক বান্দিয়া॥

সৈন্য সেনার গলা ধরি মএনা কান্দিতে নাগিল।

হাত হস্কিয়া গোদা জন পলায়ন হৈল॥

আপনার মহালে গোদা জম গেল পালেয়া।৩৬৫

জমরানিকে গোদা দ্যাএছে বলিয়া॥












আঠার বচ্ছর জনম উনিশে মরন।

শিঘ্রগতি গুরু ভজে জ্যান ঐ হাড়ির চরন॥

একিকালে তোর পুত্রের না হবে মরন।

মত্রনা বোলে শুন শিব ঠাকুর বলি নিবেদন।

এইত আবাল জমক মুই না দিমু ছাড়িয়া।

জদি কালে ছাইলা হয় আমার বরাবর।

তবু নি আসিবে তোমার জমপুরির ভিতর॥

জদি কালে ছাইলা না হয় আমার বরাবর।

সোআমির নগতে জমক পাঠামো জমের ঘর॥

হস্ত গলায় গোদা জমক ফ্যালাইল বান্দিয়া।

আপনার মহলক নাগি চলিল হাটিয়া॥

আপনার মহলে মএনা দরশন দিল।

হেমাই পাত্র বলি মএনা ডাকিবার নাগিল॥

